
Kristus Yuordda.
Dast aigom mon Callet soa

mes sargastagaid „Nuorttanaste* 
blađđai, ja  namatam, go dal min 
girko odda jakke læ fast alggam, 
daid adventa vakkoiguim, de na
matam mon a tte  adventa aige 
arvvedatta sæmma go Kristus 
vuordda"; dainalagin læk min kri
stalas girko vanhemak namatam 
adventa aige girko jage alggon 
ouddal juovlla basid, vai maida 
miges vaimostæmek vuorđdašæi- 
mek daid adventa beivid siste, 
dam stuora ilo muosatet, mi gu
latuvvui, dam vuostasjuovlla ided, 
daid baimanida Betleheim mæcest, 
guđek vuorddemen legje bæste, 
cuvkkijuvvum vaimoin, suddo 
hæđe boft, ja daina lagin saddai 
dat stuora juovlla illo njalgesen 
sin vaimoin, mi gulatuvvui sig
jidi engelid boft dam vuostas 
juovlla ided.

Bakis usteb, nuorra ja  boa
res, daid sanid ouddalist læm mon 
namatam dam oaivvelest, atte 
maida miges daid adventa beivid 
sist divvolifcimek vaimoiđæmek 
nuft, go mi maida suddo dovdo 
hæđalašvuođa siste, maida min 
vaibmo ocasi bæste, ja  bæsaši 
muosatet dam stuora juovlla ilo 
nuftgo dak baimanak Betleheim 
mæcest gæide dat stuora juovlla 
illo gulatuvvui, ja  mi dapatuvvai 
buok olbmuid;. Rakis usteb, bar
ga obba vaimostat jurdaset du 
sielo dile bestujume harrai, vai 
maida du vaibmo occagoadaSi du 
sielo bæste Jesus, dastgo Jesus

læ boattam occat ja  bæstet buok 
mi loppum læ. Go du vaibmo læ 
boattam daggar hæđalašvuođasisa, 
de barga donge occat dam stuo
ra juovlla illo, vissa donge dam 
bæsak muosatet; dastgo dat illo 
læ gavnamest Jesus lutte, gutte i 
aigo hilggot ovtage, suddost hæ- 
đalaga, gutte jeS lusa boatta. dai
nago son læ jeS maksam su basse 
varaines buok min suddoid oudast.

Rakis usteb, go mi daid 
adventa beivid siste vuorddep daid 
illo juovlla basid, de oaiveldam 
mon dam illo birra mi gulatuv
vui dam vuostas juovlla ided, im 
mon namat dam mailbme suddo 
dus§ala§ illo birra, mak æi biste 
gukkeb go juovlkik læk vassam, 
de læ maida daggar illo vassam; 
mutto mon namatam dast dam 
stuora juovlla ilo birra, mi Jesus 
lutte læ gavnamest ja mi agala- 
gat bista. Dat læ dat illo man 
birra alme engelak lavllu dam 
vuosta juovlla ided.

Dast loapatam mon daid sar
gastagaid, mu vaimolaš savalda- 
gain, vai dat juovlla illo saddasi 
stuoreseu mangasi ,,Nuorttanaste“ 
blade lokkedi damge girko odda 
jage siste, a tte  Jesus bæsaši su 
basse evangelium sane boft læt 
Cuovgasen damge odda jage  ollo 
olbmuid vaimoidi, ja  addaSi dam 
armo, atte  su evangelium gula- 
tuvvuši valljogasat su manaid 
njalme jiena boft.

Dærvuodak buok kristalaS 
veljaidi ja oabbaid must.

Laggovuona8t  dam 30ad no
vember 1915.

Johannes Samuelseu.

Aigge manna jottelet.
  »

Daid nummariguim loappa
„Nuorttanaste" 17ad jakkegærd- 
de. Ja  fargga læ fast okta jakke 
loappamen. Aigge manna jottelet 
nuft a tte  olmus illa nagad cuov- 
vot mielde. Fast læ „Nuortta- 
naste“ guoddam ovta barggo jage 
marjŋasis. Maidai damge jage 
nuftgo ouđdalge mærka§ep mi, 
man uccan min barggi orru læme. 
Mutto go mi daddeke oaidnep min 
ustebid ilo dam bargo diti, de 
min vaibmo illosa ja  min doaivvo 
nannaDa æmbo dam ala, a tte  min 
barggo i læt dusSas. ilaidai dal
ge læ min bladde oappaladdam 
su ustebides nuftgo ouddalge, ja  
ædnagak læ su 0330m rakisen, 
dam Cajetek dak ædnag callagak, 
maid mi vuostaivalddet jage sisa. 
Gavdnu diedostge soames, gutte i 
liko, mutto laitta; mutto dat i 
suorgat min dam bargo vuolde; 
dastgo i mikkege bargoid sate læ t 
buokai miela mielde.

Atte same aidno bladde læ 
Saddam æmbo ja  æmbo rakisen 
dam maŋeb aige, dam Cajeta mai
dai dat jurda maid samek oud- 
danbigje dam jage, namalassi bla
de vidđedæine birra. Dat Cajeta, 
a tte  bladde læ 0530m stuora saje 
sami vaimoin. Dat orru dego 
ædne giella ja  buok mi dasa guo- 
ska, Sadda æmbo rakisen samidi. 
Ja  mi jakkap maidai dam, atte  
ænebak lifSi mielde blade vidde- 
dæruest, mutto varre daidda læt 
uccan erinoamaCet vei dam div
ras aige. Nuft Cajeta dal, go 
blade viddedæbme læ bigjujuvvum

stemmim vuollai, de læ ædnagak 
Callam ja  maidai njalmalagat 
sardnum redaktørain, a tte  si liföi 
mielde blade viddedet; mutto sin 
varre i luoite dam, ja nuft si 
ferttijek hæ ittet blade doallamest, 
go dat divru. Dat orru læme min 
mielast hui lossad gullat, atte dak- 
min boares doallek ferttijek uc
can vare diti hæ ittet doallamest 
sin rakis blađe. Sŧemmasædda- 
lak ðajetek, a tte  700 doallest læ 
stemmim dušše 825, a tte  blad- ! 
de galgga saddat vakkobladden. 
JuokkehaS dam arved, a tte  jos j 
bladde galgga Saddat vakkoblad
den, de dat dalle ferttisi jes cæv- 
cetet jecas, ja  dat i læ t halbbe. 1 

Mi namatap dast oanekagat, 
maggar olgusgollo dat sadda, go 
ouddatnærka diti okta olmuS 
(nuftgo redaktøra ja  prenttejægje) 
galgak daina barggat. Redaktøra 
ja  prenttejægje

jakkebalkka kr. 1200
Bapparak b laddai,, 200
Blåđđeporto „ 60
Boaldđamušdoallo,, 100
Čuovggadoallo ,, 30

Oktibuok kr. 1590
MaerkaS, 325 doalle, mak læk' 

stemmim vakkobladden, sisabuk- 
te t oktibuok kr. 975 — ovce 
Suode ja vittagavcaklok kruvna — 
jagest. Jos galgasi sisaoaggot 
dam made go olgusgolok læk, na
malassi 1590 kruvna daihe 1600 
kruvna, de darbasifci dasa bagjel 
vittačuode doalle. Juokke jierb- 
me olmus arvveda, a tte  nuft uc
can doalliguim i gannat algget 
blade viddedet. Go bladde gal- 
gaSi viddeduvvut, de dat darba
sifci juo 600 maksedoalle. Dastgo 
juokkehaS berre dam m uittet, a tte  
min aigge læ divras aigge. DuSSe 
baper læ dai divvom 30—40 pro- 
centain j’ n. v.

Æi mai 600 galgaSi olio 
doallek; mutto o rru , ðajetæmen, 
atte dat læ vaddes daid oaggot. 
Ja  go nuft læ, de læ buoremus, 
a tte  » N u o r t t a n a s t e *  v u- 
o s t b o a t t a  o l g u s  n u f t g o  
o u d d a l g e ,  n a m a l a s s i  g u o v 
t e  g æ r  d e  m a n o s t  j a m a k 
s a  d a m  b o a r e s  k r u v n a .

Dalle nagada juokkehaS daro 
doallat. Dal æp dato mi sivala- 
gat læ t dasa, a tte  »Nuorttanaste* 
i Sadda vakkobladden. Sfynek læ 
dai jeSa 0330m lobalasvuođa mær- 
redet dam.

Mi arvvelep maidai dam, atte  
dat saka, atte  bladde i Sadda vid
deduvvut, bavSagatta mangasa 
daina, gæk viSSalvuođain læ barg- 
gam blade viddedæme ala. Mi 
gittep sin dam oudast, ja sæm
mast cælkkep, atte allet rakis 
ustebak damditi Sadda unukas ja 

j  lossa milli; mutto leket ain m iel
de nuftgo ouddalge burin doai- 
voin. Jos min Same bladde i 

1 lækge stuores, de mi dadde ber
rep dam bisotet nuftgo okta ra 
kis muitto same naSSon historjast.

Daggobokte saddep mi vai- 
molaS gitosid buok min mieldbarg- 
gidi ja  doallidi dam jage oudast 
ja  burist đæivadæmest fast odda- 
jagest!

Yai min ustebik 0330b juovl- 
lalokkosa. saddep mi guktoi num- 
marid dam manost oktanaga. 
Nuft loappa „Nuorttanaste“ boa
res jakke daina guvtin num- 
mariguim.

T l l o l a S  j a  H æ r r a s t  
b u r i s t  s i v d"n e d u v v u m od 
d a j a g e  savvap mi buok „Nu- 
orttanaste“ lokkidi.

VaimolaS dærvuodaiguim.
Din O v i a  A n d r a s .

*

Mærkas!
Dam nummar mielde ðuovvo 

rekeg buok velgolaš doallidi, ja  
dat vælgge bei*re dallanaga mak- 
sujuvvut, jos bladde i dato oro- 
stuvvut. Mavse damditi blade 
dallanaga, ja ane dam sæmma 
rekega dinggumsæddalen!

Redaktøra.

Fast lakkanek juovlak,
dat aigge jagest, go olbmuid vai- 
mok læ ænemus rappas guimedæ- 
sek hæde vuostai, mak læk nuft 
mangalagaS dam mailmest.

Manga avkalaS dago doaima- 
tek daggar vaibmolađis olbmuk, 
gæk dattok gæðčat nubbid hæde 
ala.

Okta daina avkalaS dagoin

namatuvvu dast s o a t t e  t e  r e g  
v u o s t a i .  NaSonalforening ja  
daca nissoni sanitetsforening ra 
hasta daid beivid su jakkasaS ol- 
gusloddim.

Daidda soames jæ rrat, mi 
gulla dam a§est juovlaidi, a tte  dat 
boatta aido datn aige olbmuid 
vaiinoi lusa su anutam rokkusi- 
nes ja  datto 10 evre buok juovl- 
laillodægjin. Juo asše læ dat 
juovlai aige læ juokkehagast dat 
datto, a tte  son datto illodet je§ 
ja illodattet æraid. Dalle berre 
olmu§ m uittet dam, a tte  olok 
gavdnujek, gæk aido dam aige 
våsetet juovllabasid lossis dile si
ste dam garra davda viyolde, man 
vuostai dast sattujuvvu — nama
lassi tereg.

Lokke muite dam, a tte  du 
10 evre daihe æmbo læ dast 
mielde dakkamen sin lossa noade 
gæppadebbon, ja  jos du jecad lilv- 
ko læ buorre de sattak don vu- 
oittet manga Sabba dinga,. mak 
daro lo tteriest fallujuvvujek —  
oktibuok 3000 gevinsta, man væra 
rekenastujuvvu 20,000 kruvna. 
Nummarak sattek ostujuvvut buok 
gadde poastabaikin.

GæCa dast, man stuora sum
ma dak 10 evrek sisabukte man
nam jage — 41,000 kr. Juovlla 
olgusluddim dam jage læ dat 
õeõõid. Dak oudeb gutta læ sisa- 
buktam oktibuok 207,000 kr.

Dak rudak adnujuvvujek væk- 
ken sanatoria bajasdollui gæfhes 
teregbuoceide, nuftgo maidai ol- 
gusjuokkim varas buocce-nævoidi 
ja  borramuša. Ja  go juokkeha§ 
rakista jeBaš ja  su laganiu^aides, 
satta  muittaluvvut, a tte  lodda- 
sæddalid vuovddem sisaboatto jor- 
ra  buorren sin jecasek birrasidi.

Maidai dam jage læ olgus- 
addujuvvum dat nuftgoSSuduvvum 
tuberkulosemærka, mi læ erinoa- 
maS Sabbes dam jage. Dat mak
sa 2 evre ja læ sisaboatten dam 
sæmma avkalag barggoi.

GuðnejattujUYViim redaktøra!
Adde mudnji saje daid soatnes



N u o r t t a n a s t e 91.

linjaidi, de læk šiega.
Mu Inátkam vuolde gæsseg La- 

gesvuonast gavdnim mon ovta hilddo 
aide Sommervikast ovta nummar din 
blađest, mast öallujuvvu 3 boares 
galgğo birra Lagesvuonast vuollai- 
mærkaðuvvum N. S.

Dam birra halidam monge öallet 
muttom linja, ja mon bivdam redak
tøra læt gierddavas muina; dastgo dat 
orru læme callim væra, dastgo dat 
guoska maidai 4ad bakkomi. •

Damditi dato m mon dallanaga 
cælkket: Go don hr. N. S. boatte
have vuolgak olgus oapatam varas 
olbmuidi Ibmel gæino ja dato, de 
valde dam 4ad bakkoma mielde, ja 
oappat olbmuidi, stuorraidi ja smav- 
vaidi, atte mi æp oapa dam bakkoma 
skuvlast dušše bajaslokkam varas min 
oapategjidi ja lagamuggaidi; mutto 
vai mi valdaseimek dam mielde ælle
mest, ja ælašeimek dam mielde. Dast
go i dat öuogo aivestassi: »Gudnejatte
du accad ja c e d n a d  mutto dast
cuoggo maidai goalmad loppadus: atte 
duina manna burist, ja atte don gal
gak ællet Riikka ædnamest, Ja mon 
jakkam, atte dat lifci okta hav- 
skis jabmem, jos mi sataäeimek man
nat olgus mailmest diedededin, atte 
mi navcaidæmek mielde læp gæcöalam 
đævddet dam 4ad bakkoma.

Don algak hr. N. S. namatet 
boares Berit Adamvuonast, nuftgo ok
ta daina hoarrasemus nissonin c?min 
vuonast; vejolaš son læ dat. Son ælla 
vissa burist su boadnjas ja olles ma
naides lutte.

Atte Kirsten Løkke Veines læ 
okta gielda boarrasemus nissonin læ 
riekta; mutto manditi don cælkak nuft 
uccan su birra, dam mon im ibmerd; 
dastgo dast læ juoga æmbo mi liföi 
galggam celkkujuvvut; dastgo mon ja- 
kam ja oaiveldam, atte su aidno vei 
adle barnest læ dast stuora ja basse 
gædnegasvuotta ollaäuttet, jos son læ 
oappam dam 4ad bakkoma, ja i okta
ge dam æpped, atte i Kristian Løkke 
dam mate; mutto cajetet dam ælle
mest, dam mon duostam cælkket, dam 
son i læk dakkam dam ragjai. Ja jos 
son datto gavdnat aigo su gæecalæb- 
mai, jakam mon son berre occat ou- 
dastguvllui dam bæivvai, go son algi 
mannat su ædnes, su vuopas ja ma- 
i]es lusa # arbe ja fast arbe marjest. 
Dast nanniduvvu dat sadnevajas Sala. 
monesi: Dat arbbe man maijrjai ol

muä sagga aiba§a, i galga šađđat bu- 
ristsivdneduvvut loapatussi.

De namatek don Elen Olsen La- 
navuonast, man birra don loapadussi 
cælkak, atte son læ nuft boares, ja 
nuft boares, »ja i vela oago son vai- 
va§kassast.«

Mon læm baggolað jærrat: Lækgo 
maidai donge dam oaivvelest, * atte ol
mus go læ juksam visses age, læ an
sanani daihe gædnegas vai vankassa 
Jos don ik jake dam, de manne don 
dam imaStak. Jos don dovdašak boa
res Elle manaid, de læ si buokak vi§- 
salis barggo gudnala§ olbmuk. —

Mon lætn fidnam sin buokaid 
lutte, ja sist læ maid si darbasik, ja 
mon im jake atte ' si dattok rievedet 
aldsesik erit dam buristsivdnadusa, 
maid dat 4ad bakkom loppeda, daggo 
bokte atte anotet vaivaskassa sin æd- 
nasæsek. Dastgo si læ vissa bigjam 
mærka dasa atte dak bærraðak mak 
læk alggam æletuvvut vai vankassasi-, 
daid læ vaivaskassa ferttim biebmat 
soga soga marjest.

Elen Olsen læ læmað okta bar- 
golaS nisson. Son læma§ ollo buocas 
su gukkis ællemagest, mutto læ dad
deke bargga m ollo. Son læ riegadat- 
tam mailmai 12 gievias dærvas mana, 
maina õ bardne ja 1 nieidda ælla. Su 
nuoramus bardne riegadatti son 8 
bæive ouddalgo son devdi 50 j a g e .— 
Son dævdda vissa 90 jage ođđajage 
bæive 1916.

I nuft manga jage dastouddal 
oidnim mon su gæssemen mukkid. 
Dam giđa ja gæse læ son læmaS jot- 
temen j)kto. Son finai Sværboltast, 
Dyfjordast ja Bækkarfjorast, gost son 
hæsta vel »öuoppai « Nuft atte mu 
oaivvel læ, atte dat boares læ' okta 
okta daina olbmuin, gæsa mi berre- 
šeimek cajetet ollo gudne.

Lednu moai ovta mielast dasa 
hr. N. S., atte mi gudnejattet daid 
boarrasid buoremusat daggobokte, atte 
manak ječa moraitek sin vanhemide- 
sek oudast, erinoamaöet go sist læ nu 
ollo manak ja manaimanak, go boares 
Ellest læk dal ællemen. Ja  okta læ 
vissis, atte nuft moft mi gævatep je- 
öaidæmek min vanhemid vuostai, nuft 
vissa ðadđek maidai min manak min 
vuostai. Mon ddostam maidai cælk- 
ket Elle manai rabmen, atte si læ §ie- 
ga sin ædnesek vuostai. Son i læk 
goassege vaiddalain. Mon sardnudim 
suina Lanavuonast gæsseg, ja mon

j jakam atte sust lee buorre dille su 
manaides lutte. Ja damditi imaStatta 
dat mu buok ænemusat go hr. N. S. 
jærra nuft moft son dakka, — — —

 Loapatussi aigom mon la-
setet moadde ucca muittalusa, mak 
cajetek, atte nuft moft mi gævatep 
jeöaidæmek min vanhemid vuostai, 
nuftgis gævatek min m anaklm m  vuo
stai.

Dat læi okti okta olmai, gæn 
boares acce ain eli. Dat vuoras lav vi 
sagga bævde durdedet go son borai, 
ja vai son i galggam duvka durdedet, 
go son borai, saddai su stuollo farri- 
tuvvut oamancikki. Ja amas son 
cuvkkit Iitti, legje si addam sudnji 

- muorragare borramlitten. Ovta ækked 
cokka dam olbma boarrasemus bardne 
ja vuolada juoga. De jærra olmai: 
»Maid dugjok don mu barnacam?« 
Son vasteda: Ovta gare, mast don
galgak borrat, go don gaddak boares. 
Caskujuvvum dam ciegijalis duotta- 
vuođast barne sanin, farreti dat olmai 
su boares aöest fast bævddegurri ja 
addi sudnji gudnesaje su vierostes 
nuft gukka go son eli.

Vela okta :
Ovta baikest Englandast lakka 

ovta gaddegavpug læi okta gæđge, 
gosa olbmuk mak jotte mædda bigje 
sin nođedæsek go si vuoirjastegje. 
Ovta bæive bovdde okta olmai su boa
res aces gavpugi. Vaibbam ja navca- 
tuvvam bijai son su noadis dam gæd- 
ge ala. Go soai eokkaiga dast ovtast, 
algi dat boares olmai cierrot lossadet 
ja baöcadet. »Ja, don oagok õierrot 
nuft ædnag go don dattok«, celki 
bardne; »mutto vaivani vissui galgak 
don, mon im dato du biebmat æmbo.

»Im«, celki boares aöce, »mon 
im öiero damditi go don fievredak 
mu vaivani vissoi odne, i; mutto mon 
öierom jeööam bagjel. Mon guddim ^ 
mu boares acöam dam sæmma gæino, 
ja mon maidai vuoirjaatitn dam sæm
ma gæđge alde. Son rokkadalai must 
nuft cabbat, atte bæssat orrot viesost 
mu lutte dam moadde bæive mak 
vela legje sust ællet, ja illodet oaine- 
dedin su manaides; mutto mon im 
dattom dævddet su maijemug rokkus 
mudnji, ja dai mon lagjiin, maid mon 
dalle gilvvim.«

Jurdaðedin, atte son je3 oaggo 
dam sæmma balka, valdi olmai su 
boares aöes sælggai ja guddi su sidi, 
ja dobbe læi laibbe galle goabbaäa-

gaidi. Lekop mi damditi h r  N. S. 
i varragasa daina 4ad bakkomin. H æ r 

ra gæssa fin a arpo min ællem caða. 
»Dat læ lossad gaöOat dam ælle Ib
mel giedaidi«. Dat 4ad bakkom čuoğ- 
go nuftgo gæđgge min gæino alde, 
mi sattep jeeamek nordastet garraset 
dam vuostai. Gudnejatte du ačðad ja 
ædnad, v iä i d o n  ä a d d a k  æ l l e t  
g u k k a  æ d n a m  a l d e .

Dat euoggoi hr. N. S bitta vuol
de, atte dat satta sisavalddujuvvut da 
ro blađidi, dam sæmma satta dainage 
dakkat jos datto.

Lebesby, 28— 11 1915.
Bikard ine  Bøgeberg.

Okta sisasaddijuvvum b i t ta
»livnednaggo birra« Vestertanast mi 
æp sate sisavalddet; dastgo daggar 
naggatallamest i læk masage avkke, 
duäše blađe sajetutta. Ane min siva- 
toebmeu.

Mailmesoatte.
Rafhe-arvvaladdam.

Dat hirbmos ohnuägoddim ja lik
kotesvuotta, maid dat soatte læ iniel- 
debuktam, orru dego alggam rafhe- 
savaldaga bajasboktet mailme birra, 
vela daina stuora soattefamoinge.

Dat bæggalmas amerikanalaä man
ga miljonæra Henry Ford, gæn mi 
oudeb nummarest namateimek, læ dal 
oggom 140 olbma mieldes su rafhe-' 
barggosis.

Tuiska socialistak barggek mai
dai rafhe ala, mutto vaddes daidda 
sigjidi dam oagjot.

Soatte læ ain lika garas go oud- 
dalge. I sestujuvvu olmuä ige obmu
dak oaffaruääut soattealtar ala.

Englanda
adna garrasanid ja arvvala, atte son i 
mieda rafhe dakkat ouddalgo tuiska 
flaata læ duääendakkujuvvum ja Tui
skalanda vuoitatallam.

Ruoäaædnamest
Ruoðaædnamest æi boade telegram

mak dam inarjeb aige. Arvvaluvvu, 
atte daiddek læk stuora tnilitæra arv- 
valaddamak soade daihe rafhe birra.

Dat tuiska rikabæiyve oktiboattam.
Dam bæive sagastallamiu oidnujuvvu,

atte Tuisklandast læ buorre doaivvo 
vuoito ala. ja atte son i aigo rafhe 
Tallat. Dat turkalaä ja tuiskalaä okti- 
særvvain adda buorre doaivvo sikke 
militæra ja æra dafhost. Mi ællamuä- 
äi guoska, de i læk hætte,, dastgo sist 
læ ællamuä galvvo nokka, go dat fal 
riftes lakkai juogaduvvujek. Atte fal- 
lat rafhe dal, dat læi heivvemættom.

Dastmarjrjel bukte socialistak oud
dan sin rafhe arvvalusasek ja oaivel- 
degje, atte Tuiskalanda dal læi juo 
äaddam dam made bæggalmas vuoitto 
hærra, atte dat gudnin sati ouddan- 
bigjat rafhe arvvalusa. Daddeke i ei
sege eritaddet Elsass-Lotringen.

Tuiskalanda i nælggoduvvu. Bel
gia galgga nuft lageduvvut, atte dat i 
goassege äadda cuoggot Tuiskalanda 
vuostai.

Madavarjag
aiggo ain viddedet su gruvvaselska- 
pest 20 miljon kruvnain.

Guolle- ja  salledliaddek
læ dal gacOam vuolas sagga dam ma- 
i]eb aige. Nuft læ ouddamærka diti 
diksohadde vuollanam 25 evrest 10 
evri. Aääe dam vuolasgaððami læ at
te i læk buorre jotto olggoædnami 
vuost.

H irbm os m uottas toarbm a
læ hærjedatn Mada-Norgast gieskad ja 
dakkam stuora vahagid.

Tromsa (lampa
»Tromsø«, mi vuojoi Heigøi læ dal 
billaäuvvam garra stoarmast. Dam æi 
læk vela bajasoggom.

Gieldus vuovddet
skipaid olggoædnami læ dal mærre- 
duvvum statsraadast. Bagjelduolbmam 
rangaätuvvu sakoin daihe ^giddagasain.

Olgusfievredæbme buoklagaä giu- 
talin læ gielddujuvvum olggoædnami.

Okta ruotadampa
læ mannatn mina ala Davvemærast ja 
vugjutn, man gæceld 5 olbma hævva-  ̂
negje.

Buolla§ ala
vaiddaluvvu mietta Norga. Kristiani- 
ast i læmaä daggar buolað manga 
jakkai.

Mavse boares b la ta lg e !

Ilola§ juovlaid 
ia bnristsivdneđuvvum odda
jage savam mon buok blade lok
kidi.

F erd inand  Lund, Korsfjord.

Diedatusak!
Oabmedikgo!

Okta saroenieidda, gu tte  læ  
h ar janan i  s te l l l t  omid, oaggo farga  
balvvalusa. Buorre ba lkka  sa t ta  
vurddujuvvut.

H andelsm aud Holm, 
Gaashopen.

Ođđa  g i r j e k !
»BI BA LA OAPPO OAMEDOVDO 

BIRRA .« Hadde 25 evre frimærkak 
ja girje boatta fria poastast. Dam gir- 
jest læ 60 sido.

Darogiel girje »VORE BRØDRE 
I LAPPERNE«, 96 sido ja manga go- 
j va, mast maidai min miääon bargid 
I govak, maid særvest maidai Lunja 

rokke ja »Nuorttanaste « redaktøra 
govva. Dat darogiel girje muittala 
Same miääon bargo birra Sameædna
mest aigo rajest dam ragjai. Dam 
girjest gavdnu maidai Sami apostah 
Thomas von Westen govva. Hadde 
30 evre frimærkak, fria poastas sad- 
dijuvvum. — Daggar dinggum-brævak 
æi mana portofria pv^astast. Dinggir 
dallanaga ja dale;

Nuorttanaste ekspedition,
Korsfjorden, Altenfjord.

„Hans A. Hellander Muittogirje“,
læ vuovddet N i l s  P a v e l s e n ’e s t  
T a n a s t, nuftgo maidai

»Nuorttauaste« doaimatusast, 
Korsfjorast. 

Pladde læ 50 evre X  porto 5 evre.

Yuoleduvvuin haddai.
A. Larsen samegiel muittalus gir

je „BæifYe-Alggo“ vuvddujuvvu dal 
80 ørai, porto 5 øra. Min kommissio. 
æak, bigjjek dam muittui.

Girje satta dingujuvvut mu bokte 
A. Larsen, 

Repparfjord, F inm arken

»Nuorttanaste« olgusboatta guovte gærde 
manost — dam 15ad ja dam 30ad bæive 

juokke manoet.
»Nuorttanaste« maksa ovta kruvna jakko- 
dagast, blađđe dinggujuvvu juokke poasta - 

rappe bokte.
Prenttejuvvum «Nuorttanaste * prentimrak- 

kanusast, Korefjord’ast.


